
U firmos MM për të Promovuar Zhvillimin e Forcës Punëtore  

 

Më  nëntor 23, 2009, u firmos Memorandumi i Mirëkuptimit (MM) mes Universitetit Shtetëror 
Shën Kliment Ohridski, Manastir (UKLO) dhe Korporatës Carana si implementuese e Projektit 
për konkurrencë të USAID-it në Maqedoni. Firmosja e MM shënon fillimin e një tentative të 
përbashkët për të mbështetur promovimin dhe implementimin e zhvillimit të forcës së 
punës, duke përfshirë punën si praktikant, vendet e punës, trajnimin dhe certifikimin, si dhe 
partneritetet në industrinë e arsimit. Këto programe kanë për qëllim të zvogëlojnë 
hendekun mes kërkesës dhe ofertës për një fuqi punëtore të kualifikuar, të prodhojnë 
punonjës të aftë të kërkuar në treg, dhe të ndërtojnë partneritete që do fokusohen në 
avancimin e arsimimit dhe në zgjerimin e aftësive punuese. 
 
Z. Nimish Jhaveri, Drejtor i Projektit për konkurrencë të USAID-it, vuri në dukje se projekti 
është i dizajnuar që të përfitojnë studentët, universitetet, kompanitë dhe shoqëria në 
përgjithësi. "Ne jemi të kënaqur për bashkëpunimin me Universitetin Shtetëror të Sh. Kliment 
Ohridski dhe ne shpresojmë se kjo nismë do të mundësojë studentët të kenë mundësi më të 
mëdha për punësim dhe aplikim të njohurive të fituara në situata praktike në vendin e 
punës", tha ai.  
 
"Qëllimi i çdo procesi edukativ është të krijojë një lidhje mes teorisë dhe realizimit praktik. 
Puna si praktikant përfaqëson një element shumë të rëndësishëm në programet e 
Universitetit tonë, "tha Dr. Zllatko Zoglev, Rektor i Universitetit Sh.Kliment Ohridski. "Studentët 
dhe nevojat e tyre janë dhe gjithmonë do të jenë prioritet i Universitetit të St.Kliment 
Ohridski, Manastir, kështu që firmosja e këtij Memorandumi do të stimulojë zhvillimin e 
punësimeve të mundshme në të ardhmen, gjë që është në interes të popullatës së re në 
Maqedoni. "  
 
Projekti për konkurrencë i USAID-it ka filluar në gusht, 2007 për të mbështetur iniciativat që 
nxisin investimet vendase dhe ato të huaja, për të arritur vlera më të larta në tregjet e 
eksportit dhe për të gjeneruar një numër të konsiderueshëm të vendeve të reja të punës në 
Maqedoni.  

Populli amerikan nëpërmjet USAID, që nga viti 1993 në Maqedoni ka investuar përafërsisht 500 milion 
dollarë. USAID është duke implementuar projekte që nxisin investime, krijojnë vende pune, zvogëlojnë 
korrupsionin dhe përmisojnë cilësinë  e arsimit në Maqedoni. Këto iniciativa mbështesin tranzicionin e 
Maqedonisë drejt një demokracie të qëndrueshme dhe integrim të suksesshëm në Bashkimin Europian. 
USAID mundëson asistencë ekonomike dhe me njerëz në më shumë se 100 vende. Për më shumë 
informacion ju lutemi vizitoni faqen e internetit http://macedonia.usaid.gov. 

 


